
 

 

Umiarsuarni aalisariutini imarsiortut sulinermi 

atugaannik il.il. inatsimmit saneqqussineq pillugu 

Kalaallit Nunaannut nalunaarut 

 

§ 1 a, imm. 4, 18 d, imm. 1, § 55, imm. 1 aamma 4, § 57, § 64, imm. 1, § 70, imm. 1 

aamma § 75, imm. 1-mi peqqussummi nr.  […] […]-mi atuutilersinneqartumi, imarsiortut 

sulinermi atugassarisaat il.il. pillugit inatsimmi Kalaallit Nunaannut atuutilersinneqartumi, 

pisinnaatitaaffiit ilaat maalaaruteqartarneq il.il. pillugit Søfartsstyrelsemiit suliarineqartarnerat 

pillugu nalunaarummi § 1, nr.  […]-mi nalunaarummi nr […]... naapertorlugu 

piginnaatitaanikkut ima aalajangersaasoqarpoq: 

§ 1. Umiartortut sulinerminni atugaat il.il. pillugit inatsit, kunngikkormiutut peqqussutitigut 

Kalaallit Nunaanni atuutilersinneqarsimasoq, aalisariutini sulisunut atuuppoq nalunaarutip 

matuma §§ 2-11-ni allannguutit tunngavigalugit. 

§ 2. Inatsimmi § 6, imm. 5, § 7, imm. 2, 3. pkt., § 8 c, § 10, imm. 3, § 19, imm. 3, 2. pkt., 

aamma § 73 a aamma § 74, imm. 1, atuutsinneqanngillat.  

§ 3. 1) Aalisartoq napparsimasoq ajoqusersimasorluunniit pigisaminik 

isumaginnissinnaanngippat, pigisai umiarsuup naalagaata isumagissavai. 

§ 4. 2) Aalisartoq umiarsuarmi sullissinermi taamaatinnerata nalaani napparsimappat 

ajoqusersimappalluunniit, tulliuttut atuutissapput: 

1) Napparsimanermi aningaasarsiaqarneq ingerlaannassaaq aalisartup sulinngiffeqarnerani, 

amerlanerpaamik sapaatip akunnerini arfineq pingasuni, aalisartoq umiarsuarmi 

kiffartuussinera naasimagaluarpalluunniit umiarsuarmi suliunnaarneraniit sapaatit-akunneri 

arfineq-pingasut qaangiutsinnagit. 

2) Umiarsuarmi kiffartornerup naaneranit sapaatip akunneri arfineq pingasut 

qaangiutereernerani suliunnaaraanni, napparsimanerup nalaani akissarsiaqarluni 

sulinngiffeqarsinnaatitaaneq umiarsuarmi kiffartornerup naanissaanut tullianut atuutissaaq. 

3) Aalisartoq piffissami umiarsuaatileqatigiiffiup umiarsuaani kiffartunngiffimmini 

sulinngiffeqalerpat, sapaatit akunneri arfineq pingasut taakku sulinngiffeqalernermiit 

aallartinneqassapput. 

 

§ 5. 3) Aalisartoq umiarsuarmi kiffartuussinerata naanerata nalaani napparsimaguni 

ajoquserluniluunniit, inatsimmi § 30-mi immikkoortut 4-6-imi, Kalaallit Nunaannut 

kunngikkormiut peqqussutaannik atuutilersinneqartumi, allassimasut ilaannaanni, 

umiarsuaatileqatigiiffiup akiligaanik sapaatit akunneri aqqaneq marluk tikillugit 

peqqissarneqarsinnaavoq, nunamulli najugaqarfigisaminut tikinnermi kingorna sapaatit 

akunneri marluk sinnernagit. Piffissaq ulloq sulinngiffeqarnerup aallartinneraniit 

imaluunniit niusitaasimanngikkuni, umiarsuup avalanneraniit aallartittutut 

naatsorsuutigineqassaaq. 

 

§ 6. 4) Napparsimalernermi ajoqusernerulluunniit kingorna sapaatit-akunneri aqqaneq-

marluk tikillugit paaqqutarineqarnissamut pisinnaatitaaneq nunagisap avataani 

paaqqutarineqarnissamut pisinnaatitaanermut taamaallaat atuuppoq. Naartunermi 

erninermiluunniit sulinngiffeqarnerup nalaani napparsimaleraanni, inatsimmi § 29 

atuutsinneqassanngilaq. 

 

§ 7. 5) Allatut isumaqatigiissuteqartoqanngikkaangat umiarsuarmi nerisassat aalisartumut 

akeqassanngillat. 

§ 8. 6) Aalisartoq umiarsuup naalagaata akiligassaa Søfartsstyrelsemut 

suliassanngortissinnaavaa.. 

Imm. 2. Umiarsuup Kalaallit Nunaata avataaniinnerani umiarsuup naalagaa aalisartorlu 

akiligassat pillugit allatigulluunniit sulinermut tunngatillugu isumaqatigiinngikkunik, tamanna 

danskit konsuleqarfiannut suliassanngortinneqarsinnaavoq. Akerleriissut oqartussaasunut 

nunami allamiittunut suliassanngortinneqassanngilaq. 

Imm. 3. Søfartsstyrelsep konsuleluunniit inaarutaasumik aalajangiisussaapput. Aalisartoq 

Kalaallit Nunaanni eqqartuussiveqanngippat, aalisartoq pillugu suliaq eqqartuussivimmut 

umiarsuup najugaqarfianut ingerlateqqinneqarsinnaavoq. 

Imm. 4. Aalajangiunneqarpat akiligassat 500 koruunit sinnerlugit amerlassuseqartut, 

konsuli, pisariaqartinneqarpat aalajangersinnaavoq aningaasat taakkua imaluunniit ilaannai, 

nammineq toqqorsivimminut tunniunneqassasut. Aningaasat tunniunneqartut konsulip 

aalajangiinerata allagartaa ilanngullugu Søfartsstyrelsemut  nassiunneqassapput. Aningaasat 

qaammatit arfinillit qaangiunneranni tunniunneqarnissaat piumasarineqarsinnaavoq, tamanna 

sioqqullugu isumaqatigiinnginneq Kalaallit Nunaanni eqqartuussivimmut 

suliassanngortinneqarsimanngikkaangat. 

 

§ 9. 7) Umiarsuaateqartoq inatsimmi § 55-imi pisussaaffiminik unioqqutitsippat imaluunniit 

inatsimmi § 1 a naapertorlugu pisussaaffeqarnini unioqqutippagu, tassa inatsimmi § 12, imm. 

2 aamma 3, § 18 a, imm. 1-4, § 18 b, imm. 4 aamma 5, § 27, § 49, nr. 15 imaluunniit nr. 21 

imaluunniit § 55, kunngikkormiutut peqqussutitigut Kalaallit Nunaannut 

atuutilersinneqartumi, pineqartoq Kalaallit Nunaanni pinerluttulerinermut inatsit malillugu 

pineqaatissinneqassaaq. Umiarsuaateqartoq inatsimmi § 4, imm. 1 aamma 2-mi, § 46-mi, § 

49-mi, nr. 3-mi imaluunniit nr. 21-mi imaluunniit § 57-imi, kunngikkormiut peqqussutaannik 

Kalaallit Nunaanni atuutilersinneqartumi, pisussaaffimminik unioqqutitsippat 

akiligassinneqassaaq, inatsisit allat naapertorlugit sakkortunerusumik 

iliuuseqartariaqartoqanngippat. 

§ 10. 8) Inatsisit naapertorlugit sukannernerusumik iliuuseqartoqassanngippat umiarsuup 

naalagaa imaluunniit taassuma paarlattaa ima pineqaatissinneqassaaq: 

1) Kalaallit Nunaanni pinerluttulerinermi inatsit naapertorlugu iliuuseqartoqassaaq 

a) piaaraluni imaluunniit ingasattumik sumiginnaasimaguni inatsisip §§ 62-imi aamma 63, 

imm. 2-mi, kunngikkormiut peqqussutaannik Kalaallit Nunaanni atuutilersinneqartumit 

sakkortunerusumik pissaaneqartitsippat, imaluunniit 

b) inatsisip § 12, imm. 2 aamma 3-mi, § 18 a, imm. 1-4-mi, § 18 b, imm. 4 aamma 5-imi, § 

27, imm. 1-5-imi imaluunniit 55-imi, kunngikkormiut peqqussutaannik Kalaallit Nunaannut 

atuutilersinneqartumi, pisussaaffini sumiginnarpagit. 

2) akiligassinneqassaaq 

a) inatsimmi §§ 4-mi imaluunniit 57-imi, kunngikkormiut peqqussutaannik Kalaallit 

Nunaanni atuutilersitaasumi, allassimasunik unioqqutitsisumik sulisitsisimaguni, imaluunniit 

b) angerlarsimaffimminut utersinnaatitaaneq pillugu inatsimmi, kunngikkormiutut 

peqqussutitigut Kalaallit Nunaanni atuutilersinneqartumi, § 32-mi, § 56-imi immikkoortuni 1-

imi, 2-mi aamma 4-mi, § 60-imi, § 63-imi immikkoortuni 3-mi aamma 4-mi, § 74-imi 

imaluunniit maleruagassani § 73-imi imaluunniit § 73a-mi immikkoortumi 2-mi 

aalajangersakkani pisussaaffini sumiginnarpagit. 

 

§ 11. Umiarsuup naalagaanut inatsimmi, kunngip peqqussutaatigut Kalaallit Nunaanni 

atuutilersinneqartumi, makku atuupput: 

1) § 1, imm. 2, 

2) § 3, imm. 3 aamma 4, 

3) §§ 3 a - 3 e, 

4) § 4, imm. 2, 

5) § 6, imm. 1–4, 

6) § 7, imm. 1, tak. § 39, 

7) § 8, 

8) § 10 a, imm. 1 aamma 2, 

9) § 14, imm. 1, tak. imm. 3, 

10) § 15, 

11) § 18 a, 

12) § 18 b, 

13) § 18 c, 

14) § 18 d, 

15) §§ 21, 22 aamma 24-26, 

16) § 27, nalunaarummi matumani § 3-mi allassimasutut allannguisoq ilanngullugu, 

17) § 28, 

18) §§ 29-30, tak. §§ 35, 40 aamma 41, nalunaarummi matumani §§ 4-6 mi allassimasutut 

allannguisut ilanngullugit , 

19) § 31, 



 

 

20) §§ 32 aamma 34, 

21) § 33, tak. § 35, nalunaarummi matumani § 6-imi allannguisoq ilanngullugu, 

22) § 55, stk. 1, nalunaarummi matumani § 7 -mi, aamma § 55, stk. 2-mi allannguisut 

ilanngullugit, 

23) § 57, 

24) § 61, aamma 

25) § 64. 

 

§ 12. Nalunaarut atuutilersinneqassaaq, ulloq [ulloq]. 

 

1) Aalajangersakkami pineqarpoq inatsimmi § 27, imm. 6-imi allanngortitsisoq  
2) Aalajangersakkami pineqarpoq inatsimmi § § 29, imm. 2.-mi imi allanngortitsisoq 
3) Aalajangersakkami pineqarpoq inatsimmi § 30, imm. 2.-mi imi allanngortitsisoq 
4) Aalajangersakkami pineqarpoq inatsimmi § 35, imm. 2.-mi imi allanngortitsisoq 
5) Aalajangersakkami pineqarpoq inatsimmi § 55, imm. 1, 2. pkt.-mi imi allanngortitsisoq 
6) Aalajangersakkami pineqarpoq inatsimmi § 64-mi imi allanngortitsisoq 
7) Aalajangersakkami pineqarpoq inatsimmi  § 65, imm. 1-3, aamma imm. 5.-imi allanngortitsisut 
8) Aalajangersakkami pineqarpoq inatsimmi  § 66-imi allanngortitsisoq  

